
-C; elitxu Eraso euskalzale sutsu, andre argi
ta nere irakase trebeari, biotzez eta eskertsu
opa diot lantxo au.

Esagra zarrak aladio :

"Gizon euskaldun batek, euskalduna ba
da, iru gauza egin bear

ditu : ofiez ibilli, sagardoa edan ta pelo-
tan jokatu".

Errioxako gizonak, berdin egiten degu.
Aspadiko anaiak gera
Ongi etorri San Millan'era.

Biotzez, agur.

TARSIZIO LEJARRAGA.






I TZAURRE

Gure haserrietan ha genduan aditze, erruteari
buruz iru ollo-mueta genituala: hatzuek ollo al-
perrak —ifoiz ere erruten ez dutenak—; hesteak
egunoro edo biz-bein erruten dutenak, eta beren
arrautzaren berri karakaz adierazten dutenak; eta
beste hatzuek, itxuraz erruten ez dutenak, erruteko
garaian ixil-ixillik, diximulu-diximuluan, an ingu-
ruko sastrakaren batean ezkutatzen diranak... eta
hi edo iru illabeteren buruan, etxe-atarian, dozena-
txo bat txitatxokin panparroi-panparroi azaltzen
diranak,..

Euskal-kultura-arloan ere ba ditugu olako lan-
gilleak, ixil-ixillik lan egin ondoren, bein, beren
ezkutuko lanaren besatada bat kuartillakin etortzen
zaizkigunak, itzaurre baten eske, beren lanaren on-
doreak hrakurtzalleari eskeintzeko.

Oietako bat da, irakurtzalle, gaur zure eskue-
tan dezun liburutxo onen egille, "Latxaga" adiski-
dea.

Ba genekian guk, bi edo iru urte auetan bax-
tarrik-baxtar, ortik zear, Errioxa-alde ortan, Dister-
tzio diralako mendi eskutu oietan zehillela. Zer
ote-zebillen orren ixil gureadiskidea?

Orain azaldu da\ Euskalerriko Santurik zaa-
rrenetako baten aztarrenen billa zehilleri: Kogo-

7



[lako San Millan izan du, iru urte oietako bere
biotzeko apeta. Eta, saia ta saia, aizkenean lortu du,
Santuaren beraren, eta Santuaren izeneko Monaste-
giaren historia interesgarri-interesgarri bat osotzea.
Eta, bere folio-besatada galtzarbean arturik, or eto-
rri zaigu, bere iru-lau urteko lan ixillaren ondore-
nak ekartzera... ez, ordea, ollo ixilla bezela arro-
arro ta panparroi-panparroi, apal-apalik baizik:
"Mesedez, Don Manuel, nere txitatxo oientzat aita-
bitxi antzo, zure idazkortzako lerro bi ipifiiko ba-
zenizkida... ". "Baita, pozik gafiera, Joxe Mari! 0so
pozik! .
Orra gu-bion arteko atzo arratsaldeko itzak.

Irakurtzalleak orain —ba dakigu— irakur-
tzen as bafio len, liburuaren garrantzia ta balioa
jakin naiko du. Eta, berriz ere, nik pozk emango
nere iritzia... eta nere aspaldiko esan-bearra ga-
fiera.

Aspaldidanik neukan nik, gure gaurko Eus-
kalerrian norbaitek San Millan'en berri bear beze-
la eman zezan irria. Euskaltzaletasunez, Euskale-
rriari dagokion eskubidejatorrez.

lzan ere, Bertzeo'ko San Millan euskalduna
zan arren, eta aspaldidanik Euskalerri osoak Santu
zaar oni izan dion debozio-jaiera arren, azken-aldi
oetan ostendurik zegon gure artean gauza ori. Az
ken-aldi oetan Santuaren euskalduntasun ori aaztu-
rik eta ostendurik gendukan. Gaztelerriko Zainda-
fi egin zutenez, Santu erdalduntzat aurkestu izan
bait digute San Millan zenbait idazZiek. Gure "La-

8



txaga'ren" auspo bizkorrak arrotzen eta astintzen
ditu ederki gauza onen gafiean pillatu diran autsak.

"Latxaga'ren" Liburuak ederki babesten digu
San Millan'en euskalduntasun ezin-ukatua. San Mi-
[lan sortu eta bizi eta il zan lurraldea, Santuaren
garaian —VI-VIl gizaldian— euskalerri zan. San
Millan euskalduna zan; gu bezelaxe, euskeraz min-
tzatzen zan.

Eta Erriak —gure Erriak— leen jakin ori,
gero idazle batzuen egite okerrez, aaztera iritxi ba-
zan ere. "Bai, bada; gaur Errioxa-inguru aiek er-
daldundurik bait daude aspaldi ontan...".

Leen, ordea}... Eta Erriak ori jakin...

Orregatik nunbait, Zaragoza'’ko San Braulio'
ren egunetan, Frantzi-aldeko Kaskoiak berak
—ifioiz euskaldun izandakoak aiek ere— erro-
mes etorri oi ziran Pirenez beste aldeko urruti aieta-
tik Errioxa’ra, San Millan'en ill-obia ikustatzera be-
ren bearkizunetan.

Ixtoria zaarretako kontu zaarrak berritzea, 0so
egoki da beti, eta zer esanik ez gaur bertan ere, gu-
relagun zaarrak egi duan bezela.

Orra, beraz, "Latxaga'tar" Jose Maria apaiz
Jaunaren liburuak guztiontzat duan garrantzia.

MANUEL LEKUONA

Andoain'en, 1973'gn. urteko Mayatza'ren 2Van.






San Millan Euskalerriko
mendietan

Kogollako San Millan toki ospetsua degu Errio-
xan. Kogolla mendi bat da; 1016'garren ur-
tean KUKULLA izenarekin agertzen zana.

"Kogollako San Millan" itz oiekin, bi gauza eza-
gutzen ditugu; ade batetik gizon santua, Berzeo

